
Colabora: Organiza: 

BASES DE LA V EDICIÓN DEL CONCURSU DE POESÍA 
 “MEMORIAL FRANCISCO DE LA VEGA” 

 
 
El Conceyu d’Onís convoca la V Edición del Concursu de Poesía “Memorial Francisco de la 
Vega”. Esti añu, el Conceyu quier dedicar el concursu a la importancia de los pueblos nel 
nuestru espoxigamientu como sociedá y poner de relieve la tresformación de los mesmos, lo 
que fueron y lo que son. Asina, el tema sobre’l que van tratar les obres ye “Ecos del pueblu”. 
 
 
Esta edición va rexise peles siguientes bases: 
 
1ª Participantes 
 
Van poder participar nesti certame: 

- Toles y tolos poetes nacionales o estranxeros, mayores de 18 años que lo deseen. 
- La participación queda llendada a tres obres per participante. 
 

2ª Modalidaes 
 
Los poemes van poder presentase nestos idiomes: 

- Castellanu 
- Llingua asturiana 
 

Nun s’almite participar col mesmu trabayu nos dos idiomes. 
 
3ª Formatu de los poemes 
 

- El poema tien que ser de creación propia ya inéditu. 
- Los versos puen ser llibres o de composición rimada o estrófica.  
- La temática pa esta edición va ser “Ecos del pueblu”. 
 

4ª Formes de presentación 
 
Los poemes van poder presentase per corréu electrónico o per corréu ordinario. Cada 
composición tien que dir encabezada col títulu y firmada por un nomatu o seudónimu. 

- Per corréu electrónico: con un mensaxe indicando nel asuntu “Concursu de poesía”. 
Han unviase dos archivos axuntos en formatu Word o PDF: ún, col poema col títulu y 
firmáu con nomatu (nun se van aceptar testos roblaos col nome y apellíu de l’autora 
o autor). Un segundu archivu qu’especifique los datos de l’autora o autor (nome, 
apellíos, señes, corréu electrónico, teléfonu y fotocopia del DNI o documentu 
acreitativu d’identidá, títulu de la obra y nomatu). 
La dirección pal unviu ye: cdtl@concejodeonis.es 

 

http://www.onis.es/
mailto:info@concejodeonis.es

- Per corréu ordinario: tamién hai qu’unviar dos documentos: ún cola copia del poema, 
col títulu y firmáu col nomatu y otru colos datos de l’autora o autor (nome, apellíos, 
señes, corréu electrónico, teléfonu y fotocopia del DNI o documentu acreitativu 
d’identidá); esti últimu tien que dir nun sobre zarráu onde ha indicase’l títulu de la 
obra y el nomatu o seudónimu nel esterior. 
La dirección pal unviu ye:  
Centru Municipal Polivalente “Hnos. Álvarez Marcos” 
Área de Servicios Públicos de Tullidi 
33556 Benia (Onís) 
Asturies 

 
5ª Plazos d’entrega 
 
La fecha límite pal unviu de los poemes ye’l día 30 d’abril de 2023. Van almitise aquellos 
trabayos que, masque lleguen acullá d’esta fecha, tean sellaos en Correos nesi últimu día (30 
d’abril). 
 
6ª Xuráu 
 
Va haber dos xuraos formaos por tres miembros caún, ún pa cada modalidá, los presentaos 
en castellanu y los presentaos en llingua asturiana. 
La so identidá va caltenese en secretu hasta’l momentu del fallu, que va ser inapelable y va 
dase a conocer el 15 de xunu de 2023, coincidiendo cola efeméride del fallecimientu de D. 
Francisco de la Vega. Esta anuncia y toles venceyaes al concursu van facese públiques al 
traviés de la páxina de Facebook del Conceyu d’Onís, www.facebook.com/concejodeonis. 
 
7ª Dotación de los Premios  
 
Los premios del concursu establécense d’esta manera: 
Ganador poema en castellanu: 200,00 € en metálico, llibru del Conceyu d’Onís y diploma.  
Ganador poema en llingua asturiana: 200,00 € en metálico, llibru del Conceyu d’Onís y 
diploma. 
 
La entrega de premios ta previsto que puea facese ente los meses de xunetu y agostu. En 
casu de nun poder facese de forma presencial fadráse un actu virtual. 
 
8ª Otres considerances 
 
Los poemes ganadores van formar parte conxunta, colos sos autores y la organización d’esti 
certame, del derechu intelectual pa la posible divulgación y publicación. 
 
El fechu de participar nesta convocatoria implica’l conocimientu y l’aceptación na so totalidá 
d’estes bases. 
 

Benia, 21 de marzu de 2023 

http://www.onis.es/
mailto:info@concejodeonis.es

